
				এই পাতাটির মুদ্রণ সংশোধন করা প্রয়োজন। 
নিবেদন ।
বঙ্গীয় কায়স্থসমাজের সংস্কারসম্বন্ধে এ যাবৎ যে সকল ক্ষুদ্র-বৃহং পুস্তক বাহির হইয়াছে, অনেকের নিকটে সে সকলের মূল্য অধিক বলিয়া বিবেচিত হওয়ায় “কায়স্থ-পরিষৎ" একখানি ক্ষুদ্র পুস্তিকার অভাব বোধ করিতেছিলেন। সেই অভাব পূরণের জন্যই এই নগণ্য লেখকের লেখনীধারণ । ইহাতে ভ্রমপ্রমাদাদি দোষ না থাকাই অসম্ভব। অনুগ্রহপূর্বক স্বধীগণ তাহ প্রদর্শন করিলে দ্বিতীয় সংস্করণে সংশোধিত হইবে। যদি ইহা দ্বার। একজন কায়স্থ৪ প্ৰবোধ পান তাহা হইলে আমার পরিশ্রম সার্থক বোধ করিব ।
যাহ। বলিতে চাহিয়াছি তাহা বলিতে পারিয়াছি কি না বুদ্ধিমান পাঠকগণ বিচার করবেন ও আমাকে জানাইবেন । তবে ইহা সৰ্ব্বদাই মনে রাখিতে }হবে যে আমি সংক্ষেপে বলিতে বাধ্য।
শ্রদ্ধেয় পণ্ডিত শ্রযুক্ত গিরিশচন্দ্র বিদ্যালঙ্কার বেদার্থচিস্তামণি মহাশয়ই আমার পথপ্রদর্শক । তৎকৃত "কায়স্থসমাজের সংস্কার” ও “কায়স্থতত্ত্বকৌমুদী” নামক গ্রন্থদ্বয়ই আমাকে এই গ্রন্থপ্রণয়নে বিশেষ সাহায্য করিয়াছে। এ জন্য মামুলী ধরণে র্তাহার নিকট কৃতজ্ঞতা দেখানও আমি অনাবশ্বক বিবেচনা করি ; যেহেতু তিনিই ইহার সংগ্রহকারী ও সংশোধনকারী। আমি কেবল র্তাহার কিঞ্চিং সাহায্যকারী মাত্র। বিশেষতঃ আমাদের উভয়েরই উদ্দেশ্য এক ।
"কায়স্থ-পরিষদের” সম্পাদক শ্ৰীযুক্ত বিভূতিভূষণ মিত্ৰ বৰ্ম্ম বি, এল, মহাশয়ের উৎসাহ ও সাহায্য না পাইলে আমার এই সাধু ইচ্ছা অঙ্কুরেই বিনাশ পাইভ । তাহার মত মহামুভব ও মহাপ্রাণ লোক যদি বঙ্গের প্রত্যেক জেলায় এক জন করিয়াও পাওয়া যাইত তাহা হইলে কায়স্থসমাজের সংস্কারকাৰ্য্যে এত বিলম্ব হইত না । তাহার বদান্তত সকল জাতিরই আদর্শস্থানীয় ।
ইতি—
মুলটি, ২৪ পরগণ ; |
博夺两博 এই জ্যৈষ্ঠ, ১৩৩৫ ৷ j শ্ৰীসরোজকুমার সরস্বতী ।

